
Efni: Frumvarp til laga um fjarskipti (122. mál).

Verslunarráð íslands þakkar nefndinni fyrir það tækifæri að fá að veita umsögn um 
framangreint frumvarp. Verslunarráð fagnar þeim breytingum á fjarskiptamarkaði sem 
boðaðar eru með frumvarpinu. Verslunarráð styður og þá meginstefnu frumvarpsins að 
tryggja hagkvæm og örugg fjarskipti hér á landi og að efla samkeppni á 
fjarskiptamarkaði.
Verslunarráð vill þó gera nokkrar athugasemdir við einstaka greinar frumvarpsins.

4. gr.
í 1. mgr. er kveðið á um að Póst- og fjarskiptastofnun veiti heimild til reksturs almennra 
fjarskiptaneta og fjarskiptaþjónustu eftir því sem samgönguráðherra ákveður með 
reglugerð.
Verslunarráð hefur haft efasemdir um réttmæti slíkrar tilhögunar, þ.e. að einn og sami
ráðherra fari bæði með eignarráðin í samkeppnisfyrirtæki og framkvæmdavaldið á
viðkomandi sviði. Vill Verslunarráð í því sambandi vekja athygli á nýlegu áliti
samkeppnisráðs frá 2. desember sl. í áliti sínu, sem laut að erindi sem Verslunarráð
sendi inn í nóvember 1997, kemst samkeppnisráð að þeirri niðurstöðu að framangreind
tilhögun geti leitt til hagsmunaárekstra og beinir samkeppnisráð þeim tilmælum til
stjórnvalda að þau taki til endurskoðunar eignarhald ríkisins á fyrirtækjum í
samkeppnisrekstri. Undir það tekur Verslunarráð íslands. Þar til slík endurskoðun hefur
farið fram telur Verslunarráð hins vegar nauðsynlegt að komið verið til móts við þessi
sjónarmið Verslunarráðsins og samkeppnisráðs með því að minnka reglugerðavald
ráðherra á sviði fjarskiptamála. Það er hægt með því að veita Póst- og fjarskiptastofnun Póstáritun:
heimild til að setja þær reglur sem ráðherra hefur nú heimild til að setja. Ráðherra væriY®rslunar,'að lslands

eftir reglum sem Póst- og fjarskiptastofnun setur og samgönguráðherra 
staðfestir.

6. gr. 3. mgr.
í tölulið a.1. 3. mgr. er gert ráð fyrir því að um fyrirfram samþykki Póst- og 
fjarskiptastofnunar á samningum við áskrifendur geti verið að ræða. Orðalagið getur 
gefið tilefni til að ætla að Póst- og fjarskiptastofnun gæti haft eitthvað að gera með 
viðskiptaskilmála og gjaldskrár aðila á markaðnum. Það er óheppilegt enda telur 
Verslunarráð það ekki samrýmast hlutverki Póst- og fjarskiptastofnunar.
Verslunarráð leggur því til að liður a.1.3. mgr. 6. gr. falli niður.
Þessa breytingartillögu þarf að skoða í samhengi við umsögn um 29. gr., 3. mgr.

13. gr., 4. mgr.
Með vísan til þess sem þegar hefur verið sagt um reglugerðarvald ráðherra er lagt til að
4. mgr. orðist svo:
Póst- og fjarskiptastofnun setur reglugerð, sem staðfest skal af 
samgönguráðherra, um alþjónustu.

15. gr. 6. mgr.
Greinin fjallar um jöfnunargjald og eru í 2. og 4. mgr. skýr ákvæði er lúta að álagningu 
þess. f 6. mgr. er samgönguráðherra veitt heimild til að setja með reglugerð nánari 
fyrirmæli um fjárframlög og jöfnunargjöld og eru tekin sem dæmi reglur um útreikning á 
kostnaði við að veiía fjarskiptaþjónustu og úireikning reksírartaps. Ekki verður annað 
séð en að málsgreinin sé óþörf, sérstaklega með hliðsjón af 4. og 5. mgr. 14. gr. og 4. 
mgr. 29. gr. en samkvæmt þeim geta kostnaðarupplýsingar legið fyrir.
Verslunarráð leggur til að 6. mgr. 15. gr. falli niður.
Ef ekki verður fallist á það er lagt til að reglugerðarvald í þessu sambandi verði í 
höndum Póst- og fjarskiptastofnunar.

29. gr.
3. mgr.
Málsgreinin kveður á um að Póst- og fjarskiptastofnun sinni víðtæku eftirlitshlutverki á 
sviði viðskipta og samkeppni. Slíkt eftirlit heyrir hins vegar undir samkeppnisyfirvöld eðli 
málsins samkvæmt. Mikilvægt er að jafnræði sé gætt milli atvinnugreina hvað þetta 
varðar og allt eftirlit heyri undir einn aðila. Verslunarráð getur hins vegar fallist á að 
Póst- og fjarskiptastofnun hafi hlutverki að gegna hvað varðar skilyrði leyfisveitingar og 
ber stofnuninni að fylgjast með því að skilmálar og gjaldskrár rekstrarleyfishafa brjóti 
ekki gegn þeim skilyrðum. Verslunarráð telur hins vegar að ákvæði um fyrirfram 
samþykki á viðskiptaskilmálum og gjaldskrám sé ekki í takt við það frelsi og einföldun 
skrifræðis sem frumvarpið að öðru leyti boðar.
Verslunarráð leggur því til að málsgreinin orðist svo:
Póst- og fjarskiptastofnun skal hafa eftirlit með því að skilmálar og/eða gjaldskrár 
séu í samræmi við leyfisbréf leyfishafa.



5. mgr.
Verslunarráð telur málsgreinina óþarfa með hliðsjón af heimildum samkeppnisyfirvalda 
smkv. 2. mgr. 14. gr. samkeppnislaga og leggur því til að hún falli niður.

30. gr., 2. mgr.
Með vísan til þess sem þegar er fram komið um reglugerðarvald ráðherra er lagt til að 
lokamálsliður málsgreinarinnar orðist svo:
Póst- og fjarskiptastofnun setur reglugerð, sem staðfest skal af 
samgönguráðherra, um meðferð upplýsinga sem nauðsynlegar eru fyrir gerð 
reikninga, sundurliðun þeirra og málsmeðferð.

32. gr., 4. mgr.
í þessu ákvæði er m.a. að finna heimild til handa samgönguráðherra til að veita Póst- 
og fjarskiptastofnun hlutverk í sambandi við útgáfu vistfanga. Póst- og fjarskiptastofnun 
kemur ekki að útgáfu slíkra númera í dag og Verslunarráð sér enga hagræðingu, nema 
síður sé, í breytingu þar á.
Verslunarráð leggur því til að seinni málsliður 4. mgr. falli niður.

39. gr.,
1. mgr.
Verslunarráð leggur til, með vísan til þess sem áður segir um reglugerðarvald ráðherra, 
að seínni rnáisiiöur 1. rngr. orðisi svú:
Póst- og fjarskiptastofnun setur reglugerð, sem staðfest skal af
samgönguráðherra, um viðurkenningu annars búnaðar.

2. mgr.
Verslunarráð leggur til að ákvörðunvald um löglegan búnað verði ekki í höndum 
samgönguráðherra og málsgreinin orðist því svo:
Einnig skal heimilt að setja á markað búnað sem Póst- og fjarskiptastofnun hefur 
framkvæmt prófun á og viðurkennt í samræmi við staðla.

40. gr.
Verslunarráð leggur til, með vísan til þess sem áður segir um reglugerðarvald ráðherra, 
að lokamálsgrein orðist svo:
Póst- og fjarskiptastofnun setur reglugerð, sem staðfest skal af
samgönguráðherra, um markaðseftirlit með notendabúnaði og þráðlausum 
búnaði.

45. gr., 5. mgr.
Verslunarráð leggur til, með vísan til þess sem áður segir um reglugerðarvald ráðherra, 
að lokamálsgrein orðist svo:
Póst- og fjarskiptastofnun getur með reglugerð, sem staðfest skal af 
samgönguráðherra, sett nánari reglur um skipulagningu og úthlutun tíðna.



57. gr., 3. mgr.
í málsgreininni er röng tilvitnun til kafla laganna um leynd og vernd fjarskipta. Vísað er 
til X. kafla í stað XI. kafla.

59. gr.
í samræmi við það sem fram hefur komið um reglugerðarvald samgönguráðherra 
leggur Verslunarráð til að greinin orðist svo:
Póst- og fjarskiptastofnun setur í reglugerð, staðfestri af samgönguráðherra, 
nánari fyrirmæli um framkvæmd fjarskiptamála.

Viðauki III
í viðaukanum er kveðið á um að 21. gr. um innlenda reikisamninga taki ekki gildi fyrr en 
1. janúar 2001. Almennt gildistökuákvæði laganna er hins vegar í 60. gr. og er þar 
kveðið á um að lögin taki gildi 1. janúar 2000. Engin rök standa til þess að 21. gr. taki 
gildi ári seinna en lögin í heild.
Verslunarráð leggur því til að viðauki III falli út.

Að öðru leyti gerir Verslunarráð íslands ekki athugasemdir við frumvarpið en vill að 
lokum hvetja til skjótrar meðferðar þess af hálfu alþingis svo lögin geti komið til 
framkvæmda 1. janúar nk. eins og ráð er fyrir gert.

Virðingarfyllst,
f.h. Verslunarráðs íslands,

Sigríður Ásthildur Andersen.


